
  

Održane radionice uoči i nakon konferencije „Dani IPP FBiH“ u
Sarajevu

Federacije Bosne i Hercegovine (IPP FBiH), 23. i 25. septembra 2026. godine, u hotelu Austria & Bosna
na Ilidži, održane su tematske radionice posvećene standardima metapodataka, interoperabilnosti te
kontroli kvaliteta u procesu prikupljanja prostornih podataka. Radionice su organizirane u okviru
aktivnosti povezanih s konferencijom „Dani IPP FBiH“, s ciljem razmjene stručnih znanja, predstavljanja
dobrih praksi i jačanja kapaciteta za daljnji razvoj IPP-a u Federaciji Bosne i Hercegovine.

Prva radionica, pod nazivom „Tehnička radionica iz oblasti metapodatkovnih standarda“, održana je 23.
septembra i bila je posvećena značaju metapodataka u uspostavi i razvoju interoperabilne infrastrukture



prostornih podataka. Kroz teme „Uvod u IPP i metapodatke“ te „ISO standardi i kvalitet metapodataka“,
učesnici su se upoznali s osnovnim principima i standardima koji omogućavaju kvalitetan i ujednačen opis
prostornih podataka. U nastavku radionice obrađene su teme skupova i nizova skupova prostornih
podataka, kao i usluga prostornih podataka, uz naglasak na njihov značaj za dostupnost, razumijevanje i
razmjenu podataka.

Istog dana održana je i radionica „Primjeri dobre prakse i interoperabilnosti pri upravljanju prostornim
podacima i mrežnim uslugama“, koja je bila usmjerena na evropske pristupe interoperabilnosti i njihovu
praktičnu primjenu. U okviru radionice predstavljeni su Evropski okvir interoperabilnosti i EU podatkovni
prostori, uz osvrt na njihov značaj za povezivanje podataka, sistema i institucija. Posebna pažnja
posvećena je FAIR principima, kao i OGC web servisima, uključujući WMS, WFS, WCS i Atom, te OGC
API-ju. Kroz primjere primjene u IPP FBiH i Hrvatskoj, učesnici su imali priliku upoznati se s
mogućnostima primjene standardiziranih rješenja za razmjenu i korištenje prostornih podataka.

Treća radionica, pod nazivom „Kontrola kvaliteta u procesu prikupljanja podataka, praktična primjena
IPP u Federaciji BiH“, održana je 25. septembra, a bila je posvećena kontroli kvaliteta u procesu
prikupljanja prostornih podataka i praktičnoj primjeni infrastrukture prostornih podataka u Federaciji
Bosne i Hercegovine. Nakon uvodnog predstavljanja projekta GeoConnect i ciljeva radionice, učesnici su
se osvrnuli na ranije obrađenu temu upravljanja kvalitetom prostornih podataka. Centralni dio radionice
bio je posvećen predstavljanju Okvira za savjetovanje o kontroli kvaliteta (Quality Control Advisory
Framework) i njegovoj praktičnoj primjeni.

Kroz grupni rad učesnici su razmatrali načine implementacije predloženog okvira, a rezultati rada
predstavljeni su i razmotreni s ciljem njegovog daljnjeg oblikovanja. Radionica je zaključena
usaglašavanjem završnih elemenata okvira i definiranjem zaključaka, čime je napravljen dodatni korak ka
uspostavi strukturiranog pristupa kontroli kvaliteta prostornih podataka.

Sve tri radionice doprinijele su razmjeni znanja i iskustava te otvorile prostor za razmatranje konkretnih
pristupa unapređenju kvaliteta, dostupnosti i interoperabilnosti prostornih podataka. Obrađene teme
predstavljaju važan doprinos jačanju kapaciteta subjekata IPP-a i razvoju zajedničkih praksi u upravljanju
prostornim podacima i mrežnim uslugama.

Radionice su podržane kroz donatorski projekat GeoConnect Kraljevine Nizozemske i GIVE projekat
Svjetske banke, koji pružaju podršku razvoju kapaciteta, unapređenju standarda i jačanju saradnje u
oblasti infrastrukture prostornih podataka.

